
ранијим прописима који су били у примјени прије ступања на 
снагу овог правилника. 

Члан 10. 
Даном ступања на снагу овог правилника престаје 

важити Правилник о условима и поступку признавања 
приправничког, односно специјализантског стажа обављеног 
изван територија Федерације Босне и Херцеговине, односно 
изван Босне и Херцеговине ("Службене новине Федерације 
БиХ", бр. 53/01, 58/02, 7/04) - Пречишћени текст - бр. 1/05 и 
7/08 и Правилник о допунама Правилника о условима и 
поступку признавања приправничког, односно 
специјализантског стажа обављеног изван Босне и 
Херцеговине ("Службене новине Федерације БиХ", број 41/10) 
у дијелу који се односи на специјализантски стаж и 
специјалистички испит. 

Члан 11. 
Овај правилник ступа на снагу осмог дана од дана 

објављивања у "Службеним новинама Федерације БиХ". 

Број 01-37-4842/12 
15. августа 2012. године 

Сарајево 

Министар 
Проф. др Русмир 
Месиховић, с. р.

 

1495 
Na osnovu člana 146. stav 5, a u vezi sa članom 236. stav 1. 

alineja 24. Zakona o zdravstvenoj zaštiti ("Službene novine 
Federacije BiH", broj 46/10), federalni ministar zdravstva donosi 

PRAVILNIK 
O UVJETIMA I NAČINU PRIZNAVANJA 

PRIPRAVNIČKOG STAŽA I STRUČNOG ISPITA 
ZDRAVSTVENIH RADNIKA KOJI JE OBAVLJEN I 

POLOŽEN U INOSTRANSTVU 

Član 1. 
Ovim pravilnikom uređuju se uvjeti i način priznavanja 

pripravničkog staža i stručnog ispita zdravstvenih radnika koji je 
obavljen i položen u inostranstvu. 

Član 2. 
Zdravstveni radnik sa završenom visokom, višom i srednjom 

stručnom spremom, koji je fakultet, odnosno školu zdravstvenog 
usmjerenja završio u inostranstvu, pored ostalih uvjeta utvrđenih 
ovim pravilnikom, mora posjedovati nostrificiranu diplomu o 
završenom fakultetu, višoj školi, odnosno nostrificirano 
svjedočanstvo o završenoj srednjoj školi u inostranstvu. 

Član 3. 
Zdravstveni radnik koji traži priznavanje pripravničkog staža, 

a državljanin je Bosne i Hercegovine, treba imati prebivalište na 
teritoriji Federacije Bosne i Hercegovine (u daljem tekstu: 
Federacija BiH). 

Zdravstveni radnik strani državljanin za ostvarivanje prava iz 
ovog pravilnika mora imati odobrenje boravka na teritoriji Bosne i 
Hercegovine u skladu sa propisima o kretanju i boravku stranaca i 
azilu. 

Član 4. 
Pripravnički staž obavljen u inostranstvu može se priznati 

zdravstvenom radniku ako plan i program obavljanja staža bitno ne 
odstupa od plana i programa propisanog Pravilnikom o 
pripravničkom stažu i stručnom ispitu zdravstvenih radnika 
("Službene novine Federacije BiH", br. 6/11, 10/11 i 41/11). 

Član 5. 
Federalni ministar zdravstva (u daljem tekstu: ministar) 

obavlja priznavanje pripravničkog staža za zdravstvene radnike 
visoke stručne spreme, a nadležni kantonalni ministar zdravstva (u 

daljem tekstu: kantonalni ministar) za zdravstvene radnike više i 
srednje stručne spreme. 

Priznavanje pripravničkog staža iz stava 1. ovog člana 
obavlja se na osnovu podnijetog dokumentiranog zahtjeva 
zdravstvenog radnika Federalnom ministarstvu zdravstva (u daljem 
tekstu: Ministarstvo), odnosno kantonalnom ministarstvu 
zdravstva, koji sadrži sljedeće: 

1. diploma o završenom fakultetu, višoj odnosno srednjoj 
školi zdravstvenog usmjerenja ili njena ovjerena kopija. 
Ukoliko fakultet, viša odnosno srednja škola 
zdravstvenog usmjerenja nije završena u BiH potrebno 
je, pored diplome o završenom fakultetu, višoj odnosno 
srednjoj školi zdravstvenog usmjerenja, priložiti i 
rješenje o nostrifikaciji diplome, odnosno svjedočanstva 
izdato od nadležnog organa saglasno propisima o 
obrazovanju; 

2. plan i program obavljenog staža ovjeren od strane 
organa koji ga je donio sa prevodom istog i ovjerom 
ovlaštenog prevodioca, 

3. dokaz o ispunjavanju uvjeta prebivališta iz člana 3. 
ovog pravilnika, odnosno važeća dozvola o boravku 
stranca u BiH izdata od nadležnog organa saglasno 
propisima o kretanju i boravku stranaca i azilu, i 

4. dokaz o uplati federalne takse. 

Član 6. 
U roku od 30 dana od dana podnošenja uredno 

dokumentiranog zahtjeva iz člana 5. ovog pravilnika, nadležni 
ministar donosi rješenje o priznavanju pripravničkog staža. 

Rješenje ministra iz stava 1. ovog člana je konačno u 
upravnom postupku i protiv istog je moguće izjaviti tužbu 
nadležnom sudu saglasno propisima o upravnim sporovima, a 
protiv rješenja kantonalnog ministra iz stava 1. ovog člana može se 
izjaviti žalba Ministarstvu u smislu člana 224. stav 4. Zakona o 
upravnom postupku ("Službene novine Federacije BiH", br. 2/98 i 
48/99). 

Član 7. 
Zdravstvenom radniku može biti priznat cijeli, odnosno dio 

pripravničkog staža iz stručnog dijela obavljenog u inostranstvu, 
pod uvjetima i na način propisan odredbama čl. 5. i 6. ovog 
pravilnika. 

Zdravstveni radnik, kojem je rješenjem nadležnog ministra iz 
člana 6. ovog pravilnika priznat samo dio pripravničkog staža u 
stručnom dijelu obavljenog u inostranstvu, obnovit će dio 
pripravničkog staža koji nije priznat u zdravstvenoj ustanovi 
nadležnoj za provođenje pripravničkog staža u Federaciji BiH, kao 
i opći dio pripravničkog staža i nakon toga pristupiti polaganju 
stručnog ispita. 

Zdravstveni radnik koji je pripravnički staž obavio u 
inostranstvu, a plan i program obavljenog pripravničkog staža bitno 
ne odstupa od plana i programa iz člana 4. Pravilnika, u obavezi je 
obnoviti samo opći dio staža koji se odnosi na "Osnove ustavnog 
sistema Bosne i Hercegovine i Federacije Bosne i Hercegovine, 
kao i organizacije zdravstvene zaštite i zdravstvenog osiguranja u 
Federaciji Bosne i Hercegovine". 

Član 8. 
Zdravstveni radnik kojem je rješenjem priznat obavljen 

pripravnički staž u smislu člana 7. ovog pravilnika, a položio je i 
stručni ispit u inostranstvu, dužan je položiti dio stručnog ispita za 
koji je utvrđena obaveza obnavljanja pripravničkog staža. 

Zdravstveni radnik iz stava 1. ovog člana, uz zahtjev za 
polaganje stručnog ispita dostavlja potvrdu o obavljenom dijelu 
pripravničkog staža koju mu izdaje direktor zdravstvene ustanove u 
kojoj je obavio dio pripravničkog staža. 

Na osnovu podnijetog dokumentiranog zahtjeva iz stava 2. 
ovog člana, po provedenom postupku, nadležni ministar donosi 
rješenje o odobravanju polaganja stručnog ispita. 

Rješenje iz stava 3. ovog člana donijeto od strane ministra je 
konačno u upravnom postupku i protiv istog je moguće izjaviti 
tužbu nadležnom sudu saglasno propisima o upravnim sporovima, 
a protiv rješenja iz stava 3. ovog člana donijetog od strane 
kantonalnog ministra može se izjaviti žalba Ministarstvu u smislu 
člana 224. stav 4. Zakona o upravnom postupku. 

Član 9. 
Izuzetno od odredbe člana 4. ovog Pravilnika, zdravstvenom 

radniku visoke stručne spreme, koji je obavio pripravnički staž za 
svoje stručno zvanje u državama Evropske unije, odnosno koji je 
obavio stručni dio pripravničkog staža u inostranstvu, kroz stručnu 
praksu u okviru studija po bolonjskom sistemu obrazovanja, 
priznaje se pripravnički staž u stručnom dijelu u cijelosti, izuzev 
općeg dijela pripravničkog staža koji se odnosi na "Osnove 
ustavnog sistema Bosne i Hercegovine i Federacije Bosne i 
Hercegovine, kao i organizaciju zdravstvene zaštite i zdravstvenog 
osiguranja u Federaciji Bosne i Hercegovine". 

Priznavanje pripravničkog staža u slučajevima iz stava 1. 
ovog člana obavlja ministar, na osnovu podnijetog dokumentiranog 
zahtjeva zdravstvenog radnika koji sadrži sljedeće: 

- diplomu o završenom fakultetu ili njenu ovjerenu 
kopiju, kao i rješenje o nostrifikaciji diplome izdato od 
nadležnog organa saglasno propisima o visokom 
obrazovanju, 

- nastavni plan i program završenog fakulteta u 
inostranstvu, ovjeren od strane tijela koje ga je donijelo, 
s prevodom istog koji je ovjeren od strane ovlaštenog 
prevodioca i iz kojeg je vidljivo da je pripravnički staž 
obavljen u državama Evropske unije, odnosno da je 
stručni dio pripravničkog staža u inostranstvu obavljen 
kroz stručnu praksu u okviru studija po bolonjskom 
sistemu obrazovanja, 

- dokaz o ispunjavanju uvjeta prebivališta iz člana 3. 
ovog pravilnika, odnosno važeća dozvola o boravku 
stranca u BiH izdata od nadležnog organa saglasno 
propisima o kretanju i boravku stranaca i azilu, i 

- dokaz o uplati federalne takse. 

Član 10. 
Rješenje o priznavanju pripravničkog staža zdravstvenom 

radniku u smislu člana 9. ovog pravilnika donosi ministar, u roku 
od 30 dana od dana podnošenja uredno dokumentiranog zahtjeva, 
uz obavezu da zdravstveni radnik obavi opći dio pripravničkog 
staža koji se odnosi na "Osnove ustavnog sistema Bosne i 
Hercegovine i Federacije Bosne i Hercegovine, kao i organizaciju 
zdravstvene zaštite i zdravstvenog osiguranja u Federaciji Bosne i 
Hercegovine". 

Rješenje iz stava 1. ovog člana je konačno u upravnom 
postupku i protiv istog je moguće izjaviti tužbu nadležnom sudu 
saglasno propisima o upravnim sporovima. 

Član 11. 
Zdravstveni radnik kojem je rješenjem priznat obavljeni 

pripravnički staž u smislu člana 10. ovog pravilnika, dužan je 
polagati opći dio stručnog ispita koji se odnosi na "Osnove 
ustavnog sistema Bosne i Hercegovine i Federacije Bosne i 
Hercegovine, kao i organizaciju zdravstvene zaštite i zdravstvenog 
osiguranja u Federaciji Bosne i Hercegovine". 

Zdravstveni radnik iz stava 1. ovog člana, uz zahtjev za 
polaganje općeg dijela stručnog ispita, dostavlja i potvrdu o 
obavljenom općem dijelu pripravničkog staža koju mu izdaje 
direktor zdravstvene ustanove u kojoj je obavio dio pripravničkog 
staža. 

Na osnovu podnijetog dokumentiranog zahtjeva iz stava 2. 
ovog člana, po provedenom postupku ministar donosi rješenje o 
odobravanju polaganja općeg dijela stručnog ispita. 

Rješenje iz stava 4. ovog člana je konačno u upravnom 
postupku i protiv istog je moguće izjaviti tužbu nadležnom sudu 
saglasno propisima o upravnim sporovima. 

Član 12. 
Zdravstveni radnik, kojem je priznat dio pripravničkog staža, 

snosi troškove koji su potrebni za obavljanje dijela pripravničkog 
staža i troškove polaganja dijela stručnog ispita. 

Zdravstveni radnik, kojem je priznat cijeli pripravnički staž i 
stručni ispit, snosi troškove priznavanja pripravničkog staža i 
priznavanja stručnog ispita. 

Visinu troškova iz st 1. i 2. ovog člana utvrđuje rješenjem 
ministar za zdravstvene radnike sa završenim fakultetom 
zdravstvenog usmjerenja, a nadležni kantonalni ministar zdravstva 
za zdravstvene radnike sa završenom višom, odnosno srednjom 
školom zdravstvenog usmjerenja. 

Član 13. 
Zahtjevi podnijeti za priznavanje pripravničkog staža, 

odnosno stručnog ispita, prije stupanja na snagu ovog pravilnika, 
riješit će se saglasno ranijim propisima koji su bili u primjeni prije 
stupanja na snagu ovog pravilnika. 

Član 14. 
Odredbe Pravilnika o pripravničkom stažu i stručnom ispitu 

zdravstvenih radnika koje se odnose na način polaganja stručnog 
ispita, kao i odredbe koje se odnose na sadržaj i izgled uvjerenja o 
položenom stručnom ispitu shodno se primjenjuju i na polaganje 
stručnog ispita za zdravstvene radnike propisanog ovim 
pravilnikom. 

Član 15. 
Danom stupanja na snagu ovog pravilnika prestaje važiti 

Pravilnik o uvjetima i postupku priznavanja pripravničkog, 
odnosno specijalizantskog staža obavljenog izvan teritorija 
Federacije Bosne i Hercegovine odnosno izvan Bosne i 
Hercegovine ("Službene novine Federacije BiH", br. 53/01, 58/02, 
7/04) - Prečišćeni tekst - br. 1/05 i 7/08 i Pravilnik o dopunama 
Pravilnika o uvjetima i postupku priznavanja pripravničkog, 
odnosno specijalizantskog staža obavljenog izvan Bosne i 
Hercegovine ("Službene novine Federacije BiH", broj 41/10) u 
dijelu koji se odnosi na pripravnički staž i stručni ispit. 

Član 16. 
Ovaj pravilnik stupa na snagu osmog dana od dana 

objavljivanja u "Službenim novinama Federacije BiH". 

Sarajevo
Ministar 

Na temelju članka 146. stavak 5, a u svezi sa člankom 236. 

stavak 1. alineja 24. Zakona o zdravstvenoj zaštiti ("Službene 
novine Federacije BiH", broj 46/10), federalni ministar zdravstva 
donosi 

PRAVILNIK 
O UVJETIMA I NAČINU PRIZNAVANJA 

VJEŽBENIČKOG STAŽA I STRUČNOG ISPITA 
ZDRAVSTVENIH DJELATNIKA KOJI JE OBAVLJEN I 

POLOŽEN U INOZEMSTVU 

Članak 1. 
Ovim pravilnikom uređuju se uvjeti i način priznavanja 

vježbeničkog staža i stručnog ispita zdravstvenih djelatnika koji je 
obavljen i položen u inozemstvu. 




